
www.cabanasturismo.es

Estilo
Barroco rural 

Datación
Anterior ao ano 1697

Parroquia
San Vicente de Regüela

Lugar
Regüela 

Posición
43º 27’’ 08.2’ N 
008º 06’’ 47.4’ W

Folla IGN
22

Igrexa Parroquial San Vicente de Regüela

A igrexa está formada por un úni-
co edificio de planta rectangular 
que alberga o presbiterio e unha 
pequena sancristía detrás do al-
tar. Os muros son de carga, de 
cantería de granito encaixado 
con lousa e argamasa. Na ac-
tualidade, os muros están limpos 
de cal e encintados. A cuberta é 

a dúas augus, cun revestimento 
de tella curva. No interior a nave  
cóbrese cunha estructura aérea 
a dúas augas, con centro plano, 
realizada mediante un armazón 
de madeira.

O presbiterio aparece lixeiramen-
te máis elevado, o que, xunto aos 
dous ocos que se abren a ambos 
lados do altar maior, provoca un 
sinxelo e sobrio efectismo de ca-
rácter barroco. Nos recunchos do 
presbiterio, sobre as portas que 
dan acceso á sancristía, aparecen 
dúas imaxes de vestir articuladas, 
San Vicenzo e a Virxe do Rosario. 
Na sancristía ábrese unha ventá 
ao leste.

En 1720 o retablo do altar maior 
desfaise de vello, polo que se 
constrúe un novo que se termina 
de pagar a D. José Rodríguez, de 
Fene, en 1861. Nos anos corenta 
constrúese o altar maior.

A fachada principal concentra a 
ornamentación máis relevante ca-
racterizada pola súa sobriedade. 
Presenta dous pilares de cantería 
de granito que enmarcan o len-
zo central, na que se abre unha 
porta alintelada sen molduras, e 
unha ventá sobre ela. O conxunto 
finaliza nunha espadana de dous 
ocos e frontón triangular remata-
do en pináculo con bola.


